
ЗА МАН

КъМР-ни Башчысыны бла Правительствосуну пресс-службасы.

Москвада РФ-ни табийгъат 
байлыкъла эм экология мини-
стри Дмитрий Кобылкин бла 
КъМР-ни Башчысы Казбек 
Коков суу бла жалчытыуну 
регион программаларына къы-
ралны жанындан не болушлукъ 
этилирге боллугъуну юсюнден 
сёлешгендиле. 

 Тюбешиуде айтылгъаннга 
кёре, Россейни Табийгъат бай-
лыкъла эм экология министер-
ствосунда республикагъа «Таза 
суу» федерал проектни юсю 
бла эмда эллени комплексли 
айнытыуну программасына  
тийишлиликде къошакъ болуш-
лукъ бериуню юсюнден оноугъа 
къарала турады. Ол ахчаны суу 
бла жалчытыуну муниципал 
системаларын аз-аздан жан-
гырта барыугъа, жангы суу ызла 
тартыргъа, эскилерин алышын-
дырыргъа, элледе бла шахар-
лада жашагъанла таза суудан 
къытлыкъ сынамазча этиуге 
къоратыргъа белгиленеди.

Бюгюнлюкде федерал араны 

болушлугъуну эмда жер-жерли 
самоуправленияны органлары-
ны тийишли мадарла этгенле-
рини хайырындан республиканы 
талай районунда суу къытлыкъ-
дан къутулургъа онг чыкъгъан-
ды. Инженер инфраструктура 
объектлеге бла суу ызланы 26 
километрден асламына тынгы-
лы ремонт этилгенди, жабылып 
тургъан 4 скважина ачылгъан-

ды, дагъыда 48-си жангыртыл-
гъанды.

Тюбешиуню ахырында Дми-
трий Кобылкин Къабарты-Мал-
къаргъа «Экология» миллет 
проектни регион кесегине 
кийирилген эмда башха баш-
ламчылыкъланы да жашауда 
бардырыргъа къолдан келген 
себеплик этиллигине ышан-
дыргъанды.

Сёлешиуню ёзек темасы – суу бла жалчытыуну 
регион программаларына къырал болушлукъ тапдырыу

КъМР-ни Парламентини прези-
диумуну кезиулю жыйылыуунда 
«КъМР-ни Башчысыны «Къабар-
ты-Малкъар Республиканы Пра-
вительствосуну Председателин 
салыргъа ыразылыкъ бериуню 
юсюнден»  тилегин» сюзгендиле. 

Спикер Татьяна Егорова КъМР-ни 
Конституциясына тийишлиликде, Пра-
вительствону таматасын КъМР-ни 
Башчысы Парламентни ыразылыгъы 
бла  къуллукъгъа къабыл кёргенин 
белгилегенди. Быйыл 9 октябрьде ре-

спубликаны оноучусу Казбек Коков за-
конла чыгъарыучу органнга премьер-ми-
нистрге Мусукланы Алийни салыргъа 
ыразылыкъ бериуню юсюнден тилекни 
кёргюзтгенди. 

КъМР-ни Парламенти ыйыкъны ичин-
де республиканы оноучусуну кандида-

турасын сюзгенди. Тилек депутатлагъа 
шагъырей болургъа берилгенди эмда 
бу соруу Парламентни пленар жыйылы-
ууну повесткасына кийирилгенди. Ол 15 
октябрьде бардырыллыкъды. 

Регламентге тийишлиликде, Татьяна 

Егорова президиумну къараууна Ната-
лья Фокичеваны КъМР-ни Парламенти-
ни Аппаратыны башчысыны къуллугъуна 
кёргюзтгенди. Спикер аны къурау эм 
башчылыкъ этиу хунери болгъанын 
чертгенди:

- Наталья Хасановна сынаулу, билимли 
адамды, аны Аппаратны ишин бийик да-
ражада бардырыргъа битеу онгу барды. 
Ол Парламентни Аппаратында  респу-
бликаны законла чыгъарыучу баш орга-
ны къуралгъан кезиуден бери ишлегени, 
аны битеу бёлюмлерини энчиликлерин 
ангылагъаны уа бютюнда магъаналыды.
Бу ишни жашырынлыкъларын да тынгы-
лы биледи ол – бешинчи чакъырылыуда 
Наталья Фокичева КъМР-ни Парламен-
тини Аппаратыны аллында салыннган 
борчланы бийик даражада толтургъан-
ды, - дегенди Татьяна Борисовна.

 Депутатла Наталья Фокичеваны бу 
къуллукъгъа бирча тийишли кёргендиле 
эмда анга ишинде жетишимле тежеген-
диле. 

Жыйылыуда дагъыда федерал закон-
ланы проектлерине да къаралгъанды. 
Алада борчлу халда медицина страхо-
ванияны, «ЭРА-ГЛОНАСС» информация 
системаны, кёп сабийли юйюрлеге къы-
рал болушлукъну, политика партияланы 
ишлерини юслеринден баргъанды сёз. 
Профильли комитетле сюзгенден сора 
президиум РФ-ни башха субъектлерини 
законодательный башламчылыкълары 
да тинтгенди.

КъМР-ни Парламентини 
пресс-службасы.

КъМР-ни Башчысы Казбек 
Коков Москвада РФ-ни куль-
тура министри  Владимир 
Мединский бла тюбешгенди. 
Ушакъгъа Россейни Культура 
министерствосуну инвестици-
яла эмда ырысхы жаны бла 
департаментини директоруну 
орунбасары Павел Карташев 
да къатышханды.

РФ-ни Культура министер-
ствосунда тюбешиуню кезиу-
юнде сёз Къулийланы Къай-
сын атлы Малкъар къырал 
драма театрны юсюнден да 
баргъанды. Владимир Медин-
ский ол мекям бла байламлы 
ишлеге ахча бёлюнюрге бол-
лугъун айтханды.  Андан сора 
Нальчикде «Театрланы къа-
ласы» миллет араны къуру-
лушун ахырына жетдириуню 
онгларына да къаралгъанды.

Ол кюн дагъыда регионну 
маданият хазнасына санал-

гъан «Победа» кинотеатрны 
жангыртыуну  юсюнден да 
сёлешиннгенди. Аны мекямы 
Нальчик шахар округну му-
ниципал иелигиндеди. 2016 
жылда анга от тюшюп, объ-
ектни баш кесеги жараусуз 
болгъанды.

Ушакъны кезиуюнде фахму-
лу жаш тёлюню чыгъармачы 
башламчылыкъларына бла 
проектлерине себеплик эти-
уге, узакъ элледе жашагъан-
ланы маданият учреждения-
ла бла толуракъ жалчытыугъа 
энчи эс бурулгъанды. Бю-
гюнлюкде Къабарты-Мал-
къарны районларында алты 
маданият юйню къурулушун 
бардырыу эмда жангыртыу 
ишле бошала турадыла. Се-
гиз муниципал къуралыугъа 
бла искусстволаны 23 сабий 
школуна шёндюгю музыка 
оборудование алыннганды.

Малкъар драма театрны, башха маданият 
объектлени юслеринден да баргъанды сёз

ПАРЛАМЕНТ

КъМР-ни Правительствосуну Председателини 
кандидатурасы кёргюзтюлгенди

«ЗАМАННГА» 
жазылыу 

башланнганды
Хурметли жамауат!

«Заман» газетге  2020 жыл-
ны биринчи жарымына жа-
зылыу башланнганды. Бу 
магъаналы жумушну сиз 
почта связьны къайсы бё-
люмюнде да тындырыргъа 
боллукъсуз. Ахшы ишни бол-
жалгъа салмагъыз.

Жазылыуну алты айгъа 
багъасы – 669 сом 13 капек.

Бизни индексибиз – 51532

Асыллыгъын эсгергендиле, назмуларын 
окъугъандыла, гюлле салгъандыла

Тюнене Нальчикде Алим 
Пшемахович Кешоковну  
эсгертмесине гюлле са-
лыннганды. Аты  Къабарты-
Малкъарда угъай, андан 
тышында да белгили жазыу-
чуну хурметлерге кёпле кел-
гендиле. Аланы араларын-
да Къазахстандан, Къыр-
гъызстандан, Тюркден, Юг 
Осетиядан, Абхазиядан, 
Дагъыстандан, Чеченден, 
Къарачай-Черкесден, Ин-

гушетиядан, Шимал Осетия 
–Аланиядан, Ставрополь 
крайдан, Москвадан белги-
ли поэтле бла прозаикле да 
болгъандыла. 

Алайда башланнган ми-
тингни КъМР-ни культура 

министрини къуллугъун тол-
тургъан Мухадин Кумахов 
ачханды. Ол жыйылгъан-
лагъа жюрек ыразылыгъ-
ын билдиргенди. Ызы бла 
сёзню Китапны сюйгенлени  
биригиуюню  башчысы На-
талья Шинкарёвагъа бер-
генди.  «Былайгъа жыл сай-
ын кёп адам келип, Алим 
Кешоковну эсгередиле, 
гюлле саладыла,-дегенди 
ол.- Аланы араларында 

школчула да болгъанлары 
къууандырады. Нек деген-
де ол шарт  закий жазыучу 
кесини жашауун, инсанча,  
къырал  къуллукъчуча, айт-
хылыкъ жазыучуча бош ёт-
дюрмегенине шагъатлыкъ 

этеди. Жылла озарла, биз 
кетербиз, жаны тёлюле 
келирле, ала  аны чыгъар-
мачылыгъын, граждан кёз 
къарамын да сакъларла,  
андан ары ётдюрюрле. Ол 
жазгъан  сёзле,  не къадар 
заман ётсе да,  жашауда 
кеслерини тийишли  жерле-
рин тапханлай турлукъдула. 
Ол а бек уллу ишди».

Къабарты-Малкъарны 
халкъ поэти Гуртуланы Са-

лих а Алим Пшемахович 
кёплени эслеринде керти 
адамча къалгъанын черт-
генди. «Ол манга  кеси сё-
лешип, къолайлыгъымы, 
къалайлыгъымы да сору-
учу эди. Манга жазыучуну 

билетин да  мында угъай, 
юйюме келип бергенди. 
Анга сылтауу да бар эди. 
Ма ол затлары ючюн акъ-
сакъалгъа  уллу хурмет эте, 
къабартылы жазыучуланы 
назмуларын малкъар тилге 
кёчюрюп, ючтомлукъ чыгъ-
аргъанма, кесим да  назму 
жоралагъанма»,-деп, аны 
малкъар тилде окъугъанды.

Профессор Адам Гутов 
да  сёлешиуюн буруннгулу-
ланы акъылман сёзлери бла 
башлагъанды. «Император-
ла, патчахла да кетедиле, 
художникле уа къаладыла. 
Суратлау сёзню, культура-
да башха художниклени да 
атларын, чыгъармаларын 
сакълагъан, билген къадар-
да биз кесибизни мадани-
ятыбызны тас этерик тюй-
юлбюз. Алай, жарсыугъа, 
арт заманлада  жашауну 
ырысхы жанына бютюн жан 
атабыз.  

Болсада биз поэтлени, 
художниклени эсгертмеле-
рини  къатына келип  сюеле 
эсек, ол ырысхы жанын тап 
эте, ниет культураны да 
унутмагъаныбызны шагъа-
тыды. Келир заманлада да 
былай жыйылып, кесибизни 
айтхылыкъ адамларыбыз-
ны эсгере турсакъ, бизни 

КЪУУАНЧЛЫ ИНГИР

Бу кюнледе бизни республикада КъМР-
ни халкъ поэти, РСФСР-ни М. Горький 
атлы къырал саугъасыны лауреаты, Соци-
алист Урунууну Жигити Алим Кешоковну 
105-жыллыгъына аталып, Россейни бла 
Къабарты-Малкъарны культура мини-
стерстволары бирге къурагъан «Намысны 
атлысы» («Всадник чести»)  деген халкъла 
аралы фестиваль барады. 

Тюнене Нальчикде Музыка театрда юби-
ляргъа аталгъан адабият-музыка ингир 
ётгенди. Анга КъМР-ни Правительствосуну 
Председателини къуллугъун болжаллы 
халда толтургъан Мусукланы Алий, Пар-
ламентни спикери Татьяна Егорова эм 
башха къуллукъчула къатышхандыла. Анда 
Москвадан, Шимал-Кавказ федерал округ-
дан, Къыргъызстандан, Къазахстандан, 
Тюркден, Сириядан, Абхазия эм Юг Осетия 
республикаладан бла башха жерледен 
да къонакъла келгендиле. Президиумда 
олтургъанланы араларында КъМР-ни, 
КъЧР-ни да халкъ поэти Зумакъулланы 
Танзиля да болгъанды.

Къууанчлы ингирни Къабарты-Малкъар-
ны культура министри Мухадин Кумахов 
ачханды. Ол ары келгенлени президиумда 
олтургъан къонакъла бла танышдырып, 
сёзню КъМР-ни Башчысыны Администра-
циясыны таматасы Мухамед Кодзоковха 
бергенди. Жамауатны поэзияны кезиулю 
къууанчы  бла алгъышлагъандан сора, Му-
хамед Мартынович республикагъа быллай 
магъаналы кюнледе КъМР-ни Башчысы 
Казбек Коковну «Всадник чести» атлы 
фестивальны ишине къатышханлагъа, 
жерлешлерине да аталгъан алгъышлау 
къагъытын окъугъанды. Анда бюгюнлюк-
де быллай жыйылыуланы магъаналары 
уллуду, ала халкъла аралы шуёхлукъну 
кючлейдиле, деп айтылгъанды.

Ызы бла Мухадин Лялюшевич Алим 
Кешоковну жашау эм чыгъармачылыкъ 
жолуну юсюнден толу доклад этгенди. Кеси-
ни сёзюн а: «Бизни юйлерибизде игиликни 
поэзиясы айтылгъанлай турсун!» – деген 
сёзле бла бошап, кезиуню поэт, Россей 
эм тыш къыраллы саугъаланы лауреаты  

Валерий Латыниннге бергенди.  Ол Алим 
Кешоков кеси да къуралыууна къатышхан 
Россейни Жазыучуларыны союзуну атын-
дан сёлешгенди. «Ма быллай, «Всадник 
чести», «Белые журавли», «Пушкинская 
осень», «Лермонтовские дни» дегенча 
фестивальла, ала аталгъан адамла да 
халкъланы бир бирге танытадыла, арада 
шуёхлукъ туудурадыла, биз бир юйюр болур 

онгла ачадыла», – деп чертгенди. 
Вячеслав Огрызко, «Литературная 

Россия» газетни баш редактору, газетини 
аны юсюнден жазылгъан номерин КъМР-
ни халкъ поэти Зумакъулланы Танзилягъа 
саугъа этгенди. Ызы бла Къабарты-Мал-
къарда быллай сейирлик фестивальла 
къураугъа онг тапдыргъанлары, кеслери да 
поэзияны сюйгенлери ючюн республиканы 
оноучуларына ыразылыгъын билдиргенди.

Абхазияны келечиси Геннадий Алания уа 
былай айтханды: «Уллу адамланы къаууму 
бизге, ызларындан келгенлеге, поэзияны 
кенглигин ачхандыла. Ала хар бири да 
кеси аллына бир тау эдиле. Ол таула – Къу-
лийланы Къайсын, Кешоков Алим, Расул 
Гамзатов, Баграт Шинкуба, башхала да,  
бир бирлери бла сёлеше билгендиле. 

Мен Алим Кешоковну кесин да таныгъан-
ма. Бир кере Сириядан келген къабартылы 

жаш, юйдегиси уа бизден эди, бери келир-
ге сюеди да, анга виза керекди деп, жол 
бермейдиле. Мен а Алим Пшемаховичге 
сёлешеме. «Къалай?! Ата журтуна алай 
термилген адамны аллынмы тыядыла?» – 
деп сейирсинеди, сора ол ишни олсагъат 
къолгъа алып, эки кюнден ол жаш ата-
бабалары тургъан жерге келирча этеди. 

Ма аллай адам эди ол. Бирле ол къул-

лукълада болуп, поэзияны къойгъан эди, 
дейдиле. Ётюрюкдю! Поэзия аны босагъ-
асындан кетмегенди».

Шимал Осетия-Аланиядан келген, Ме-
раб Зассеев, музейини директору юби-
ляргъа атагъан назмуларын окъугъанды. 
Узакъ Къыргъызстадан жол салгъан поэт 
Айдарбек Сармамбетов, журналны редак-
тору, таулу халкъгъа ата журтундан салам 
айтып, сёзюн алай башлагъанды. Анда 
жашагъан таулуланы бюгюн да къыргъыз 
халкъы  иги бла сагъыннганын белгилеп, 
ол Алим Кешоковха ала берген бийик 
багъаны юсюнден да айтханды. 

Къазахлы халкъны атындан а Куныпия-
улу Кадырбек  сёлешгенди. Ол поэзияны 
байрамы халкъ байрамды деп, республи-
каны жамауатын, келген къонакъланы да 
аны бла алгъышлагъанды. «Тюнене мен 
Хасанияда 16-чы номерли школда бол-

гъанма. Анда сабийле Алим Кешоковну 
назмуларын малкъар, къабарты, татар, 
орус тилде да айтхандыла. Мен да алагъа 
къошулуп, поэтни къазах тилде сёлешдир-
генме. Нечик игиди ол! Биз барыбыз да 
бирча ангылайбыз дунияны», – дегенди ол 
назму окъуруну аллында.

Тюркде Башкъоркостанны келечиси 
болуп тургъан Мызыланы Къаншаубий а 
тюрклюле Алим Кешоковну билгенлерин, 
сюйгенлерин да айтханды. Аны бла бирге 
анда кавказ поэтлени чыгъармаларын-
дан антология жарашдырыла тургъанын 
да билдиргенди. Ызы бла тюрк тилде 
Алим Кешоковну назмусун окъугъанды. 
Ол урушну юсюнден болгъанлыкъгъа, 
аны бюгюнледе магъанасы таркъаймай 
тургъанын да белгилегенди. 

Ставрополь крайдан келген Хызыр 
Тохтамышев а, техника илмуланы доктору, 
профессор, аны бла бирге назмучу да: 
«Адамгъа, ол не бек бай болса да,  тин хаз-
насыз жашагъан къыйынды. Аны уа бизге 
бизни жаныбызны тазалагъан, кесибизни 
да иги этген поэзия береди», – дегенди. 

Ызы бла фестивальны концерт програм-
масы баргъанды. Анда КъМР-ни сыйлы 
артисти Жанна Тхашугоева, Фатима Хав-
пачева, Гергъокъланы Азнауур, КъМР-ни 
сыйлы артисти Жулабланы Тахир, Азамат 
Хамурзов, юбиляргъа аталгъан эришиуде 
хорлагъан  сабийле, башхала да назмула 
окъугъандыла. Алим Кешоков а чыгъар-
маларын экрандан айтханды. Аны огъурлу 
бети, андан къарап, келгенлени жюрекле-
рин жарытып тургъанды. 

Къууанчлы ингирде кёп ариу жыр да ай-
тылгъанды. Аланы КъМР-ни халкъ артист-
касы Ольга Сокурова, Жаболаны Замира, 
Оксана Хакулова, Роксана Кочесокова, 
КъМР-ни сыйлы артисти Мадина Мамбе-
това, Тимур Гуазов, «Бзерабе», «Феникс» 
ансамбльле айтхандыла. «Кабардинка» атлы 
къырал академия ансамбль а сахнагъа кёп 
кере чыкъгъанды.

МУСУКАЛАНЫ Сакинат.
Суратла ТОЛГЪУРЛАНЫ 

Камалныдыла.

миллетлерибиз, ниет бай-
лыгъыбыз да тас боллукъ 
тюйюлдюле»,-дегенди ол.

Мухадин Кумахов а бый-
ылгъы жыл энчи болгъа-
нын эсгертгенди, жылны 
ахырына дери Мечиланы 
Кязимге, Бекмурза Па-
чевге, Зубер Тхагазитовха, 
сёзсюз, бизни айтхылыкъ 
поэтессабыз Зумакъулланы 
Танзилягъа да жораланн-
ган ингирле боллукъларын 
билдиргенди. 

Чегем районну жер-
жерли самоуправление 
советни председатели 
Хасанш Одижев а Алим 
Кешоков аланы  районда 

туугъанына анда жашагъ-
анла ёхтемленнгенлерин 
айтып,  аны чыгъармачы-
лыгъыны юсюнден да бир 
къауум шартла келтир-
генди. 

Ол кюн школчула по-
этни назмуларын орус эм 
къабарты тилледе айтхан-
дыла. Ахырында алайгъа 
келгенле эсгертмеге гюлле 
салгъандыла,  андан сора  
Къабарты-Малкъар къырал 
университетге баргъан-
дыла. Анда студентле бла 
тюбешгенден сора Шалуш-
кагъа  атланнгандыла. 

    ХОЛАЛАНЫ Марзият.
Суратланы автор алгъанды.

ХУРМЕТЛЕУ



Банк

На льчикде  кинону 
эмда телевидения-

ны «Къонакъла» деген 
13-чю Шимал Кавказ 
ачыкъ фестивалы ке-
сини бу жолгъу ишин 
бошагъанды. Аны къуу-

анчлы халда жабылыуу 
озгъан ингирде уа жюри 
конкурс номинациялада 
хорлагъанланы эмда 
Гран-прини алгъанланы 
атларын белгили этген-
ди.

Эсигизге салайыкъ, 
сагъынылгъан фо-

рум Къабарты-Малкъар-
ны ара шахарында 5-9 

октябрьде бардырыл-
гъанды. Кеси да культу-
ролог, журналист эмда 
бу фестивальны къура-
угъа къыйын салгъан, 
аны президенти да бо-
луп тургъан Сулиета Ку-

сова-Чухону хурметине 
жораланнганды. Анга 
Сербиядан, Къазахстан-
дан, Къыргъызстандан, 
Эстониядан, Абхазиядан 
эмда Россейни аслам 
регионундан 368 заявка 
берилгенди, аладан а 
56-сы сайланнганды.

Беш кюнню ичинде 
Къырал концерт зал-

да эришиуге къатышхан 
фильмлеге къарарча 
онгла къуралгъандыла. 
Жюрини келечилери 
КъМКъУ-да бла СКГИИ-
де мастер-классла да 
бергендиле. Искусство-
ланы институтунда уа 
художестволу фильмле 
энчи  ха лда  кёргюз -
тюлгендиле. Киновед 
эмда сценарист Индира 
Черджиева жамауатха 
«Сказание о храбром 
Хочбаре» деген киносун 
баям этерге сюйгенди. 
Ол «Ленфильмде» Расул 
Гамзатовну чыгъармасы-
на кёре салыннганды.

СССР-ни къырал 
саугъасыны 

лауреаты, Туркмен ССР-
ни халкъ артисти Ход-
жакули Нарлиев «Ман-
къуртну» кёргюзтгенди. 
Ол а 1990 жылда Чингиз 
Айтматовну жазгъан-
ларына тийишлиликде 
алыннганды.

Алай бла Шимал Кав-
каз фестивальны Гран-
прии «Отец и сыновья из 
Кротово» деген фильмге 
берилгенди. Режиссёрла 
Валерий бла Евгений 
Соломинле бу чыгъар-
мада Сибирьде атылып 
къалгъан узакъ элчикде 
жангызлай жашагъан 
фермер Василий Абра-
мовну юсюнден хапар-

лайдыла. Бу кино он 
жылны ичинде алынн-
ганды. Къарындашла 
премияларын, ол а жюз 
минг сомду, жангы мон-
таж оборудование алыр-
гъа къоратырыкъларын 
билдиргендиле.

«Къо н а к ъ л а н ы » 
къурау комите-

ти быйыл дагъыда бир 
Гран-прини тохташдыр-
гъанды. Ол Сулиета Ку-
сова атлы боллукъду. Бу 
саугъаны уа Къыргъыз-
стандан келген режис-
сёргъа «Устаз» фильми 
ючюн форумну бусагъ-
атдагъы башчысы Элана 
Кусова бергенди.

«Маданият эмда ис-
кусство» номинацияда 
уа режиссёр Дмитрий 
Семибратовну «Импе-
рия балета» деген иши 
белгиленнгенди. «Теле-
визор фильмле эмда 
программала» бёлюмде 
уа эм игиге «Хождение 
по мукам» кино санал-
гъанды. Аны авторлары 
Владимир Василенко 
бла А льберт Самой-
ловдула. «Юйюр эмда 
жамауат»кесегинде уа 
Айназ Турдуматованы 
(Къыргъызстан) «Узакъ-
лыкъ» деген чыгъарма-
сы сайланнганды.

«Ийнанмакълыкъ 
эмда мурат» ызда 

уа «Жалгъан солуу» де-
ген фильм хорлагъанды. 
Аны Галина Леонтье-
ва салгъанды. «Озгъан 
эмда келлик заман» 
урумда экеулен энчи-
леннгендиле.  – Павел 
Фаттахудинов бла Бе-
рик Жаханов. Биринчи-
си «Россейни юсюнден 
тюшле», экинчиси уа 
«Ата-бабаланы  хазна-
лары» деген ишлерин 
келтирген эдиле. 

Фестивальгъа къа-
тышханлагъа эсде 

къаллыкъ саугъаланы 
бла ыразылыкъ къагъыт-
ланы республиканы тол-
туруучу властьларыны 
келечилери бергендиле. 
Форумну жетишимли оз-
гъаны бла жыйылгъан-
ланы КъМР-ни культура  
министрини къуллугъун 
болжаллы халда толтур-
гъан Мухадин Кумахов, 
урунуу эмда социал къо-
руулау министрини къул-

лугъун болжаллы халда 
толтургъан Асанланы 
Алим, жарыкъланды-
рыу, илму эмда жаш тё-
люню ишлери жаны бла 
министрни орунбасары 
Ирина Шонтукова, спорт 
министрни орунбасары 
Аналаны Аслан, бирси 
ведомстволаны келе-
чилери алгъышлагъан-
дыла.

Бу жол форум КъМР-
ни Башчысыны бла 

П р а в и т е л ь с т в о с у н у 
тутхучлулукъ этиулери 
эмда РФ-ни Кинемато-
графистлерини, Журна-
листлерини союзлары-
ны, республиканы Куль-
тура министерствосуну, 
Кавказны халкъларыны 
россейли конгрессини 
партнёрлукъларында 
бардырылгъанды. Анда 
айырмалылагъа уа 70 
эмда 100-мингсомлукъ 
призле берилгендиле.    

ТРАМЛАНЫ Зухура.

КъМР-ни Жарыкълан-
дырыу, илму эм жаш 
тёлюню ишлери жаны 
бла  министерствосунда 
бу жолча кёп журналист  
бир заманда  да жый-
ылгъан болмаз. Ала не 
хыйсапдан чакъырыл-
гъанларын ангылата,  
ведомствону  пресс-
службасыны  башчысы  
Тимур Арамисов былай 
дегенди: «Сиз бизде 
бардырылгъан битеу 
ишлени  жамауатха за-
манында эмда тынгы-
лы билдирип  турасыз. 
Былтыр  300-ден артыкъ 
сюжет, газет эм радио 
материалла басмаланн-
ганларын билебиз. Ол 

а бизни ишибизге уллу 
себепликди».

Къалам усталагъа 
КъМР-ни Жарыкълан-
дырыу, илму эм жаш тё-
люню ишлери жаны бла  
министрни къуллугъун 
толтургъан Ауес Кумы-
ков  да ыспас этгенди. 
«Мен сизни  бла тюбе-
ширге не заманда да 
ыразыма. Жолну узакъ-
лыгъына, къыйынлыгъ-
ына да къарамай, керек 
жерге сиз бизден алгъа 
жетип, блокнотларыгъ-
ызны, къаламларыгъыз-
ны, фотоаппаратларыгъ-
ызны, камераларыгъыз-
ны хазырлап, сакълап 
туруучусуз. 

Б и з н и  и ш и б и з н и 
юсюнден асламлагъа 
дайым хапарлайсыз. 
Жамауат не бла жа-
ш а г ъ а н ы н ,  а н ы  н е 
зат жарсытханын, кёз 
къарамын да сизден 
билебиз»,-дегенди ол.

Андан сора саугъалау 
башланнганды. Газет-
леде, радиода, теле-
виденияда ишлеген бир 
къауум адамгъа ми-
нистерствону бюсюреу 
къагъытлары берилген-
диле. Алагъа тийиш-
ли болгъанланы ара-
ларында «Замандан» 
Холаланы Марзият, 
«Кабардино-Балкар-
ская правда» газетден 

Марьяна Белгорокова, 
«Горянкадан» Байсы-
ланы Марзият, «Совет-
ская молодежь» газет-
ден Гульнара Чомаева, 

«Къабарты-Малкъар» 
ГТРК-ны корреспон-
денти Наталья Булат, 
оператор  Тотрокъланы 
Марат, «КъМР-1» теле-
компаниядан Марьяна 
Долова, Анна Сурхайха-
нова да бардыла.

Ауес  Кумыков саугъ-
аланы бергенден сора, 
а ланы  а лгъанланы 
дагъыда бир кере ал-
гъышлап, журналистле 
мындан ары да тутхан 
ишлеринде жетишимли 
болурларын сюйгенин 
билдиргенди, министер-
ство бла байламлыкъла-
рын бютюн кючлендире 
барлыкъларына ышанн-
ганын да айтханды.

Любовь АДИЛОВА.
   СУРАТЛАДА: (башын-

да) Ауес Кумыков Хола-
ланы Марзиятны саугъ-
алагъан кезиу; (тюбюн-
де) саугъаланнганланы 
къаууму.

Тёлеу карточкала 
кёбейедиле 

Жыл башланнганлы Рос-
сельхозбанкны Къабар-
ты-Ма лкъарда бёлюмю 
(РСХБ) 7 минг чакълы тёлеу 
карточка жибергенди. Алай 
бла бюгюнлюкде аланы 
саны 141 мингден атлагъ-
анды. Бусагъатда  финанс 
учрежденияны  хайыры бла  
иш хакъларын  200 жууукъ 
организация алады. Аланы 
асламысы бюджетникле-
диле. 

Банк клиентлерине тынч 
болур ючюн, банкоматланы 
санына да къоша барады.  
Бюгюнлюкде республика-
да аллай 43 аппарат эм 
16 тёлеучю терминал  иш-
лейдиле. Ол санда сатыу-
алыу комплекследе 20 POS-
терминал барды. Алада 
«Альфа –банкны», «Райф-
файзенбанкны», «Росбанк-
ны» эм «Промсвязьбанкны» 
клиентлери да комиссиясыз  
ахча тешерге боллукъдула. 

Россельхозбанкны тёлеу 
картасы не жаны бла да  
тапды. Аны бла «Урожай» 
программагъа къошулгъан 
а хар тёлегенинден бо-
нусла жыяллыкъды. Иш 
хакъларын бизден  алгъан-
лагъа кредит да льгота бла 
бериледи, дейди банкны  
корпоративле бла ишлеген 
службасыны  таматасы Аль-
бина Ходова. 

МАГОМЕТЛАНЫ 
Сулейман.  

ЫСПАСЛАУ

Байрам

Бу кюнледе Про-
хла дный шахарда 
254-жыллыгъы бла 
байламлы байрам 
ётгенди. Тёреде жю-
рюгенича, ол кюндюз 
сагъат онда ара май-
данда башланнган-
ды. Къонакълагъа деп 
анда къазакъ арбазла, 
предприятияланы про-
дукцияларыны, билим 
бериу эмда культура 
учрежденияланы ке-
лечилерини чыгъар-
мачылыкъ ишлерини 
кёрмючлери  къурал-
гъандыла, 

«Сюйген шахарым» 
деген ат бла мастер-
классла да бардырыл-

гъандыла. Сабийлеге 
уа жубанырча эмда 
ойнарча кёп сейирлик 
майданчыкъ къурагъ-
ан эдиле, деп билдир-
гендиле муниципали-
тетни администрация-
сындан.

Ол кюннге шахарда 
талай жамауат тийре-
леде эмда арбазлада 
тапландырыу ишле  
бошалгъандыла. Къу-
уанчлы халда жангы 
фонтан эмда спорт 
майдан да ачылгъан-
дыла. Бу ишлеге ин-
фраструктура эмда 
цифралы айныу ми-
нистрни орунбаса-
ры эмда кенгешчиси 
Жамболат Гасташев 
бла Борис Балагов да 
къатышхандыла. Ала 
шахарчыла бла сё-
лешгендиле, жангы 
ачылгъан объектлени 
юсюнден оюмларын 
сурагъандыла.

Байрамгъа келген 
къонакъланы арасын-
да КъМР-ни Прави-
тельствосуну, Парла-
ментини, Жамауат па-
латасыны, районланы 
бла шахар округланы 
келечилери да бар 

эдиле. Ала кёрмючге 
къарагъандыла, къу-
уанчлы концертге да 
къатышхандыла. Аны 
кезиуюнде уа талай 
предприятияны бла 
организацияны келе-
чилерин сыйлы грамо-
тала эмда Ыразылыкъ 
къагъытла бла саугъа-
лагъандыла.

Анда дагъыда Про-
хладный шахар округ-
ну бла Чечен Респу-
блика да Наурский 
район, Ставрополь 
крайда Курск район, 
Моздок район, Элбрус 
район эмда Бахсан 
шахар округ бла арада 
байламлыкъла жю-
рютюуню юсюнден 
келишимлеге къол са-
лыннганды.

Культура эм солуу 
паркда уа «Малка 
сууда» деген тёрели 

фестиваль бардырыл-
гъанды. Анга къоншу 
регионладан, районла-
дан эмда шахарладан 
келген коллективле но-
мерлерин кёргюзтген-
диле. Ара стадионда уа 
байрамны спорт кесеги 
ётгенди: ветеранланы 
арасында футболдан 
турнир эмда женгил 
атлетикадан регионла 
аралы эришиуле.

Ол кюнню ингири 
«Прохладный чыракъ-
ларын жандырады» 
деген байрам концерт 
бла башланнганды. 
Анда Ирина Ракитина 
«Magic Band» группа-
сы бла къараучуланы 
кёллерин кётюргенди. 
Ахырында уа кёкню 
тюрсюнлю фейервер-
кле жарытхандыла.

ОМАРЛАНЫ Мурат.

Ыйых кюн эл мюлкде бла 
жарашдырыучу про-

мышленностьда ишлегенле 
кеслерини байрамларын 
белгилерикдиле. Халкъны 
аллында аланы къыйынлары 
айтып айтмазча уллуду. Эл-
брус район арт заманлагъа 
дери бу бёлюмю болгъаннга 
саналмагъанды. Аны элле-
рини асламысы малчылыкъ 
бла кюрешгендиле. Алай 
промышленность бла къуру-
луш бу тийреледе тийишли 
жерни алгъандыла.

2000-чи жыллада уа  хал 
тюрлене башлагъ-

анды. Промышленность бла 
къурулуш белгили сылтаула 
бла тохтагъандыла. Минги 
тауну тийресинде  рекре-
ация комплексни айнытыу 
къолгъа алыннганды эмда  
туризмге энчи магъана бе-
рилгенди.  

Андан а эл мюлкге да кёбю-
рек эс бурула башланнганды. 
Бюгюнлюкде  районда эртте 
заманлада Мусукаев атлы 
колхозча, «Элбрус» совхозча, 
«Быллым» къой мюлкча уллу  
предприятияла жокъдула, 
алай сабанчылыкъ бла мал-
чылыкъ тозурап къалмагъан-
дыла, арт жыллада, аладан 
алыннган продукцияны ёл-
чемине кёре, ала  аякълана 
барадыла.

Бюгюнлюкде районда эл 
мюлк жерле 46 минг гек-

тардан асламдыла, ол санда 
сабанла, жайлыкъла, бичен-
ликле да 35 268 гектарны ту-
тадыла. Прохладна районда 
ортакъгъа алыннган жерле 
бла бирге сабанлыкъла 1 629 
гектаргъа жетедиле. Быйыл 
кюзлюк битимле 240 гектар-
гъа салыннгандыла. Аны иги 
кесегинде – 180 гектарда 
– будай, къалгъанында уа 
къара будай ёсдюрюлгенди. 
Жазлыкъладан 866 гектар-
гъа мирзеу эмда мирзеу-
къудору битимле – зынтхы, 
горох, мирзеулюк нартюх, 
арпа, техника битимледен а 
чеплеу себилгендиле. Бир 
гектар а мал ашлыкълагъа 
бёлюннгенди. Андан сора 
да, районну жеринде картоф, 
тахта кёгетле, бахча битимле 
да ёсдюрюледиле. Ала 472 
гектар жерни тутадыла.

Арт жыллада районда 
«Жазаев» деген коллек-

тив-фермер мюлк, «Лашку-

та» эл мюлк предприятие, 
43 элли (фермер)  мюлк  
эмда эллилени 2 443 бо-
лушлукъчу мюлклери иш-
лерин бардырадыла. Район 
администрацияны Ырысхы 
бла байламлы халла, жерни 
хайырланыу эмда эл мюлк 
жаны бла управлениясын-
дан билдиргенлерине кёре, 
быйыл октябрь башланыргъа  
мирзеу эмда мирзеу-къудору 
битимледен хар гектардан 
32,1 центнер алынып, битеу 
да 3547 тонна жыйылгъанды. 
Техника битимледен 85 тон-
на, картофдан 2593 тонна, 
тахта кёгетледен 2237 тонна 
алыннганды. Тирлиг а алыкъа 
жыйылып бошалмагъанды.

Малчылыкъ районда баш 
ишледен бириди. Ол 

сейир да тюйюлдю: тау жер-
леде тууарла бла къойла 
ёсдюрюу бла мындагъы 

халкъ ёмюрледен бери кю-
решеди. Бюгюнлюкде битеу 
мюлкледе да 15,2 минг ту-
уар, ол санда 9,3 минг ий-
нек кечинедиле. Былтыр да 
аланы саны аллай бир бол-
гъанды. Къойла бла эчкиле 
уа азайгъандыла, артыкъда 
элли (фермер) мюлкледе.

Малчылыкъны продукция-
сыны ёлчеми жылдан-жылгъа 
ёсюп барады. Бусагъатда 
мюлклени битеу тюрлюлерин-
де да тууар эмда юй къанатлы 
этден 2356 тонна чыгъарыл-
гъанды. Ол а былтырны бу 
кезиунден эсе 2,1 процентге 
асламды.  Сютден а андан 
да кёп алыннганды – 16960 
тонна, 5,3 процентге аслам.

Жылны ахырына дери 
с а б а н ч ы л а г ъ а  б л а 

малчылагъа алыкъа кёп 
жумуш тамамларгъа тю-
шерикди: тирликни жыйып 
бошаргъа, жерни сюрюрге, 
кюзлюк битимлени себерге, 
ма лчылыкъдан къошакъ 
продукция алыргъа, малла-
ны ыстауатда кечиндириуню 
мадарларын этерге... Жар-
сыугъа, мында жарашды-
рыучу производство жокъду, 
ол а бек керек болуп турады. 
Бир-бир элледе, артыкъ-
да Быллымда, хобустаны 
кёп ёсдюредиле, алай аны 
сатаргъа бирде къыйын бо-
луучуду.  Битимни жараш-
дырыуну мадары этилсе,  ол 
жарсыу да кетериллик эди. 

Анатолий ТЕМИРОВ.

Бёлюм аз-аздан 
аякъланып барады

Бу кюнледе республикада    
кинону бла телевиденияны  
«Къонакъла» деген  XIII  Ши-
мал-Кавказ ачыкъ фестивалы 
бардырылгъанды. Аны бла бай-
ламлы республикагъа   адамла 
кёп  санда келгендиле. Аланы 
араларында Россейни Журна-
листлерини союзуну правле-

нини председателини орунба-
сары  Алексей Вишевецкий 
да болгъанды. Форумну про-
граммасы къыстау болгъаны-
на да къарамай, ол КъМР-ни 
Журналистлерини биригиуюню 
таматасы Шауаланы Разият-
ны чакъырыуу бла, Басманы 
юйюнде республикалы эмда 

район газетлени, журналланы 
редакторлары, корреспондент-
лери бла да  тюбешгенди.

Москвачы къонакъ бла 
ушакъны кезиуюнде анга 
асламлы информация ор-
ганланы келечилери  аланы 
артыкъда къайгъы этдирген 
соруула бергендиле. Аладан 

бири Россейни почтасыны иши 
бла байламлы эди. Редактор-
ла, бу махкеме жыл сайын из-
данияланы жаздыргъанлагъа 
аланы жетдириу жаны жумуш-
ла ючюн багъаны кётюрюп 
тургъанына тарыкъгъандыла, 
анга бир мадар этер амал бар-
мыды деп соргъандыла. Аны 

хатасындан    жазылгъанланы 
саны, тиражла да азайып ба-
радыла, дегендиле.

Алексей Вишевецкий ол 
шарт битеу регионланы изда-
нияларында ишлегенлени да 
жарсытханларын эсгертгенди, 
Журналистлени союзу аны 
уста билгенин, алай Россейни 
почтасына жукъ эталмагъанын 
айтханды. «Жыйылыулагъа, 
аны къой, фестивальлагъа, 
тюбешиулеге чакъырсакъ окъ-
уна, келмейдиле. Болсада 
биз бош турмайбыз, Къырал 
Думагъа газетлеге бла жур-
наллагъа, алгъынча, субси-
дия халда болушлукъ ахча 
бёлюнюрча этиуню юсюнден 
башламчылыкъны хазырлай 
турабыз»,-дегенди. 

Тюбешиуде сёз дагъыда 
журналистлени кёллендириу, 
саугъалау, сыйлы атла бериу, 
аланы социал жаны бла къо-
руулау амалланы юслеринден 
да баргъанды. Чыгъармачы 
биригиуню башчыларындан 
бири ол иш эндиге дери да бар-
дырыла тургъанды, мындан 
ары аны бютюн игилендирир 
мурат этилгенин билдиргенди. 

ХОЛАЛАНЫ Марзият.
Суратны автор алгъанды.

ЖОЛУГЪУУ

«Изданиялагъа, алгъынча, субсидия маталда 
себеплик ахча бёлюнюрюн излерикбиз»

Белгилеу

Тюрлю-тюрлю 
оюмла 

Къаугъадан сора Кав-
казны тинтиу бла кюреш-
ген алимле кёп тюрлю 
илму ишле басмалагъ-
андыла. Аладан бирлери  
чабыууллукъну Ичкерияны 
башчысы Шамиль Басаев 
къурагъанды деген оюмну 
айтхандыла, башхалары 
ол кезиуде Нальчикни тий-
ресинде  бандит къауум-
лагъа къачаргъа онг берир 
ючюн башланнганды аты-
шыу дегендиле. 

12 октябрьде уа кече 
право низамны сакъла-
учула Нальчикни тийре-
синде бандитлеге къажау 
операция бардырадыла. 
Чабыуул а ол къауумгъа 
къутулургъа болушур му-
рат бла къуралгъанды, 
деген оюм айтылады. 
«Аманлыкъчы къауумдан 
эсибизни бёлюп, алагъа 
къачаргъа онг берирге 
кюрешгендиле»,-деген 
эди ол кезиуде журналист-
леге  РФ-ни ич ишле мини-
стри Александр Чекалин. 

Бандитлени 
къара ниетлери
Кюч структуралагъа 

белгили болгъаныча, 11 
октябрьде Кенжени агъ-
ачында Шамиль Басаев 

республикада бандит-
лени башчылары бла 
тюбешгенди. Аны кези-
уюнде уа операцияны 
энчиликлери сюзюлген-
диле, ол а чабыуул ал-
гъадан хазырланнганына 
шагъатлыкъ этеди. Аман-
лыкъчыладан биринде 
табылгъан флеш-картада 
милицияны бёлюмлери-
ни суратлары, аэропортну 
схемасы да бар эди. 

КъМР-де МВД-ны къу-
ралгъан аманлыкъчы 
къауумлагъа къажау бё-

люмню ол кезиуде баш-
чысы Альберт Сижажев 
«Известия» газетге 2005 
жылда берген интервью-
да аманлыкъчыла Наль-
чикни къолгъа этип, эки 
айны ичинде шахарда 
турургъа, ызы бла уа агъ-
ачлагъа къачып, анда 
партизан къазауат ачар-
гъа муратлы болгъанла-
рын айтханды.  

Алай бир-бир экспертле 
уа чабыуулну республи-
када ол кезиуде муслий-
манлагъа къысыулукъ 

этилгенлери бла байлагъ-
андыла. Экимингинчи 
жылланы аллында уа 
республикада бир ненча 
межгит жабылып, на-
мазгъа жюрюген жашла 
тутулуп, ич ишле орган-
лагъа келтирилгенлери 
белгилиди. 

Алимлени 
билдириулери

2002 жылда КъМР-ни 
Гуманитар тинтиулени 
алгъыннгы башчысы Ва-
лерий Кажаров, жаннет-
ли болсун, ауушханды, 
тинтиуле къурап, аланы 
эсеплерине кёре жамау-
атда къаугъа ачылыргъа 
къоркъуу болгъаныны 
юсюнден доклад басма-
лагъанды. Андан сора 
да исламовед Александр 
Малашенко 2004 жылда 
КъМР-ге келип, бир къа-
уум жаш адам  бла тю-
бешгенди - артда аладан 
бирлери  чабыууллукъда 
ёлтюрюлгендиле. 

Ол да республикада хал 
къоркъуулу болгъанын 
жазгъанды. Алай, жарсы-
угъа, алимлени айтханла-
ры эсге алынмай, тийиш-
ли мадарла толтурулмай 
къалгъандыла. 

Бюгюнлюкде уа ислам 
къуллукъчула 2005 жылда 
болум динни жайылыуу-
на, муслийманлагъа кёз 
къарамгъа уллу хата сал-
гъанын айтадыла. Иймам 
Абу Ханифа атлы ислам 
университетни ректору 
Чочайланы Шарафутдин 
бизни бла ушакъда айтха-
ныча, ол кюнледен сора 
ата-аналаны кёбюсю 
сабийлери ючюн къор-

къуп, окъуугъа жибермей 
къойгъандыла: 

- 2005 жылда Нальчикге 
этилген чабыууллукъдан 
сора  биз студентлери-
бизни 60 процентин тас 
этгенбиз. Угъай, аладан 
бири да ол къужур ишлеге 
къатышмагъанды! Алай 
ата-аналары сабийлерин 
ислам билим алыргъа эр-
кин этмей къойгъандыла.  

Андан бери  жылла оз-
гъандыла, алай жамау-
атда ол заманда туугъ-
ан къоркъуу энтта жокъ 
этилмегенди. 2005 жылда 
Нальчикни орамлары-
на къолларына сауутла 
алып чыкъгъанланы дин-
ни    юсюнден ангылаула-
ры жокъ эди. Исламны 
терен билген адам  элге,  
шахаргъа, саулай жамау-
атха уллу байлыкъды. Ол 
шариатны жорукъларын, 
исламны энчиликлерин, 
анда терроризмге, экс-
тремизмге жер болмагъ-
анын шарт юлгюледе 
ангылаталлыкъды. 

Ислам Аллахдан   кел-
ген динди – ол алгъын 
жамауатлагъа берил-
ген эм иги жорукъланы 
жыйышдыргъанды.  Аны 
ючюн бир адам да аны 
терслерге, кирлендирир-
ге эркин тюйюлдю,-деген 
эди ол бизни бла ушакъ-
ладан биринде. 

Диннге 
салыннган хата
Бу бушуулу ишле кел-

тирген хатаны юсюнден 
КъМР-ни Муслийманла-
рыны дин управления-
сыны  Аслан  Гедгафов 
да кёп кере айтханды.   

«Адамла динден къор-
къуп башлагъандыла. 
Ол кюннге дери Наль-
чикни ара межгитин-
де намазгъа келген-
леден  толу  болгъан 
эсе, атышыудан сора 
уа  бир тизгинни  да 
толтуралмагъанбыз»,-
дегенди ол.

 Аны оюмуна кёре, 
быллай ишле бир за-
манда да къайтарыл-
маз ючюн, динни тюз 
жорукъларын жаяргъа, 
жаш адамла бла тюбе-
ширге, аланы соруула-
рына жууапла берирге 
керекди. «Мен аны вуз-
лада студентле бла тю-
бешиуледе да кёреме. 
Бу иш система халда 
бардырылыргъа тийиш-
лиди. Аллахны ахшы-
лыгъындан, бюгюнлюк-
де уа хал тюзелгеннге 
ушайды.  Иймам Абу 
Ханифаны атын жюрют-
ген ислам университетге 
жангы мекям берилгени 
да анга шагъатлыкъ эте-
ди», - дегенди ол бизни 
бла ушакъда. 

Жууапха  
тартыу

Къалай-алай болса 
да, эки кюнню ичинде 
баргъан атышыуну эмда 
андан сора  энчи опе-
рацияны кезиуюнде  35 
полициячы, 14 мамыр 
адам, чабыууллукъгъа 
къатышханладан да 95  
жаш ёлтюрюлгендиле. 
Тюрлю-тюрлю шарт-
лагъа кёре, ол кезиуде 
жюзден аслам а дам  
жаралы болгъандыла. 

Этинги жарасы, не бек 
ачытса да, бир къауум 
кюнден сау боллукъду. 
Алай ол кюн республи-
ка да жашагъанланы 
жюреклерине салынн-
ган  жара уа бюгюн да 
ачыгъанлай турады. 

 2005 жылда 15 де-
кабрьде  РФ-ни  Баш 
прокуроруну ол кезиуде 
орунбасары Николай 
Шепель шахаргъа чабы-
уулгъа къатышханлары-
на ишекликде 40 адам-
гъа терслеу материалла 
ачылгъанларын айтхан 
эди. Артда, тинтиуле 

бардырылып, бу иш бла 
байламлы  60 адам ту-
тулгъандыла, уголов-
ный жууапха 58 адам 
тартылгъанды. Ала сау-
утланнган аманлыкъчы 
къауум къурагъанлары, 
жесирлени алгъанлары, 
теракт хазырлагъанла-
ры эм башха ауур аман-
лыкъла этгенлери ючюн 
терсленнгендиле.

Сюд жети жыл бар-
гъанды. Анга деп Наль-
ч и к д е  э н ч и  м е к я м 
окъуна ишленнгенди. 
Прокурорну, ёкюллени, 
терсленнгенлени, шагъ-
атланы айтханларына 
тынгылап, битеу шартла-
ны тинтип, экспертизала 
бардырып, сюд кесини 
оноуун чыгъаргъанды. 
Анга кёре,  беш жаш 
жашауларыны ахырына 
дери тутулуп турлукъду-
ла, башхаланы эркинли-
клери тюрлю-тюрлю ке-
зиуге сыйырылгъанды. 
Бюгюнлюкде уа аладан 
бирлери эркин этилген-
диле.  

Сый бериу
А лай шёндюгю ке-

зиуде ол къужур ишни 
сылтауларын излеп ай-
ланыр кереклиси да 
болмаз. Андан эсе арт 
ж ы л л а д а  тох та ш ха н 
мамырлыкъны,  тын-
члыкъны, динлени келе-
чилерини араларында 
келишиулюкню андан 
ары сакълау, ёсюп кел-
ген тёлюлени бир бирге 
хурмет этиуню ниетле-
ринде юйретиу магъа-
налыды.   

13 октябрьде уа, арт 
жыллада къуралгъан 
тёреге кёре,  борчларын 
толт ургъан  заманда 
жоюлгъан полициячыла 
сагъыныллыкъдыла, 
аланы эсгертмелерине 
гюлле салынырыкъды-
ла, юйюрлери бла тю-
бешиуле боллукъдула. 
Мындан ары  ажымлы 
ёлгенлени тизгинлери 
кенгермесинле,  Къа-
барты-Малкъарда ма-
мырлыкъ бир заманда 
да бузулмасын,  деп 
тилек этеригим келеди.   

ТИКАЛАНЫ Фатима. 

Баш дерс – биригип, мамырлыкъны, 
тынчлыкъны, келишиулюкню къаты сакълау

Шургулу дата

Шёндюгю 18-20-жыллыкъ жаш адамла 2005 жылда октябрьде Нальчикде 
болгъан ишлени юслеринден жаланда таматаланы сёзлеринден биле болурла. 
Насыпха, аланы асламы ол кюнледе республиканы ара шахарында баргъан 
чачдырыуланы, атышыуланы кёрмегендиле. Мындан ары да ала мамыр, 
ырахматлы, айныгъан республикада жашарларын тежейбиз. 

2005 жылда 13-14 октябрьде къолларына сауутла алып, жаш адамла Наль-
чикде кюч структуралагъа чабыууллукъ этгендиле. Ол кюнледе болгъан  
шургулу затла шёндю да унутулмагъандыла, аны  хатасы артда кёп заманны 
ичинде республикада мамырлыкъгъа, тынчлыкъгъа  къоркъуу салып тур-
гъандыла.  

Заман озгъан эсе да, бюгюнлюкде да тарыхчыла, экспертле ол бушуулу 
ишлени, бир элде, бир орамда жашагъан, биргебизге окъугъан,   къатыбызда 
айланнган жашла къолларына сауутла алып, орамгъа нек чыкъгъанларыны 
сылтауларын шарт тохташдыргъандыла дерча тюйюлдю.



***
Этер зат бир кёпдю къысха жашауда. 
Туугъанынг бла башланады къайгъы: 
Юйренесе жюрюрге, къашыкъ 
          тутаргъа. 
Окъургъа, таныргъа кюнню эм айны.

Акъырын ёсесе. Барады заман 
Адам сафында орун айырта,
Тюбей жолунгда иги эм аман,
Хаман кюрешде, хаман дауурда.

Излей насыпны кёзбау дунияда,
Сюесе, кюесе, боласа ата.
«Къайда магъана?! Магъана 
       къайда?» 
Деп  соруулайса сора ахырда.

Нени да этдинг, кючюнгю салдынг 
Кюрешге, урушха, барыргъа хорлап. 
Сынгар заманынг бошалып къалды,
Башлагъынчы сен кертиден жашап.

***
Жюрегимде бир жырла зынгырдайла 
Тангнга ушайма, тынгылай алагъа. 
Сюймекликни юсюнден 
              шыбырдайла 
Бир ауазла манга, бир ауазла.

Алай тынгылайма, сабий 
            тынгылагъанча, 
Кечеги кёлча, сагъышла басып.
Кимни эсе да сюйюп тургъанча 
Жашайма дайым, болгъанлай 
          тансыкъ.

Кетген кюнлеге, алда насыпхамы, 
Жашаугъамыд ол тансыкълыкъ 
    менде? 
Учунуп  къарайма кёкге мен хаман, 
Къууанчлы чакъгъан жазгъы 
    тереклеге.

Дунияда болжаллы болгъан хар 
    зат да 
Сагъайтханлай турад жюрегими, 
Насыпсызланы, насыплыланы да 
Къайгъылы этед жазыуу мени.

Мудахлыгъым а огъурлулукъданды, 
Сюеме да бу жашауну, жерни... 
Жырым да жарыкъ ма анданды,
Ура турса да мудахлыкъ жели.

***
Жашасам да бу дунияда алтмыш 
          беш жыл, 
Жыймагъанма мен ырысхы, 
     тюп-тереке, 
Билмегенме харамлыкъ бла 
   тюшюре гыл, 
Такъмагъанма жалгъан сый да 
    кёкюрекге.

Тюз жашадым, назму жаздым, 
           къууанч этдим, 
Жарлыма деп тыхсымайын, 
   тарыкъмайын, 
Гитче юйюме патчах кибик, алай 
         кирдим, 
Тоханада жашагъаннга сукъланмайын.

Туудугъуму кёкге атдым, эркелете,
Зауукъ эте аны жарыкъ кюлк
         юсюнден, 
Арбазыма чыкъгъан сайын 
   эрттенликде, 
«Шукур!» – дедим, жазыуума 
   кюйсюне, мен.

Алтмыш бешге ангыладым керти 
    адам, 
Къоркъуу билмей, 
     жашагъанын азатлыкъда, 
Аллайлалла – бу дуниягъа 
   дагъан эм дам, 
Керек кюнде эс тапдыргъан 
    жамагъатха.

Сукъланнганма, бергенме сый 
   аллайлагъа, 
Махтагъанма, башхалагъа 
       этип юлгю,
Уллу кёллю болмагъанма 
   къарыусузгъа, 
Сюймегенме супуланып сёлешиуню.

Унутмадым жууугъуму, тенгими да,
Къайгъырыргъа заман тапдым 
къартха, жашха, 
Атам-анам юйретгенча 
           жюрюдюм да,
Тамгъа тюшер зат этмедим чырт 
    намысха.

Нарт сёзледе халкъ акъылгъа 
   сейирсиндим,
Жол тюзете аладагъы фикир бла...
Ма анданды эм бай кибик 
   тюбегеним,
Алтмыш бешге бюгюн 
  жууукъ-тенгим бла.

ЖЁГЕТЕЙ

Битеу дуния Жёгетейди меннге: 
Анда атам, анам, жюрек 
  тынчлыгъым,
Башха жашау да болмайын эсинде, 
Анда ётгенди насыплы жашлыгъым

Дуниягъа танытыр ючюн кесин, 
Белгилилик,махтау излеп айланнган,
 Нью-Йоркну, не Парижни излесин,
Меннге Жёгетей кем тюлд аладан.

Муратым болмагъанд минг-минглеге 
Жарыкъ жулдузча кёрюнюрге кёкде,
Андан эсе бек керекди меннге 
Иги бла сагъынылсам Жёгетейде.

Анда терекни чауук этгени
Аз тюлд ургъандан дуния меннге 
    харс.
Эсинде болсам шам Жёгетейни, 
Бу жерде болмазма ёмюрде да тас.

***
Суу араны ары жанында
Кюн батханындан кёз алалмай, мен
Сюелеме къумлу жагъада,
Жууунуп чыгъып Къара тенгизден.

Абхаз тауланы, ёзенлени 
Ахшам къуруму этеди мутхуз,
Эсге сала кетген кюнлени,
Чыгъады энтта биягъы жулдуз.

Анда, тенгиз бошалгъан чекде,
Кёсеу болады кюнню къыйыры, 
Ёмюрледен келген адетде 
Дунияны энтта кече сыйыра.

Кюн да, суу да – ёмюрлюк затла,
Мен а неме?– Бир ажаллы адам.
Башхалагъа къаллыкъла ала,
Башхала бере алагъа салам...

Бу сагъышымы къууад кери 
Ыйнаныу ажал келмезлигине,
Тауушу да чексиз тенгизни 
Кёл бергенча эшитиле меннге.

***
Нек келгенбиз бу дуниягъа – 
   сейирге?! 
Жолоучуча ётергеми жашауда?
Не уа къайгъы, тюйюш-уруш этерге, 
Жерде юлюш алыр ючюн ашаудан?

Жолоучу не? Нюзюрюне учуна,
Барыр жерин белгилейди аллындан. 
Ахыры уа – бара-бара жолунда,
Ташаяды ёмюрлюкге къарамдан.

Келген эсек, сюймекликде жашар-
гъа 

Келгенбиз биз – ма андады магъана 
Сюймекликди чурум болгъан 
   илхамгъа, 
Чакъыргъан да бизни къыйырсыз 
   жолгъа.

Сокъурча, сангырауча жашап кел-
генме 

Эслемей, эшитмей мен кёп затланы:
Харам адамла бла шохлукъ 
   жюрютгенме
 Билмей ишеклиликни, не 
   сакълыкъны.

Тели Жанибек баргъанча Чегемге,
Жашаугъа алай болурмамы келген? 
Арсар болуп къарайма тёгерегиме.
Не излеп келгеними унутуп мен.

***
Харип, инжилген адамны кёрсем, 
Тюшеме терслигим болгъанча 
   халгъа,
Тохтап, аллайгъа садакъа берсем, 
Жетмейд къарыуум кёзюне 
  къараргъа.

Жашау къысха эсе да адамгъа,
Тюзлюк болса эди жерни юсюнде, 
Тюбемез эдик бир факъырагъа, 
Терслик да излемесек  кесибизде.

ТЕНГИЗДЕ ЖАНГУР

Керекмиди тенгизге жангур?..
Ол бюгюн сормайын жауад. 
Жаныма этгенча жаныу,
Элия булутда жанад.

Тенгизге къуюлад жангур,
Аранда жауар орнуна.
Бир ишексиз, менме жангыз 
Анга къыйналгъан бошуна.

Магъанасызлыкъ чексиз – 
Къайда тюзлюк, къайда марда?! 
Жангурдан толмайды тенгиз, 
Рысхыдан тоймайды адам...

Керек тюлд тенгизге жангур 
Алай а жауад ол, жауад...
Жаныма этгенча жаныу,
Элия да кёкде жана.

***
Къайдасыз, не болуп къалды сизге, 
Сезим ангылатыучу сёзлерим? 
Бойсунмай алгъынча энди меннге, 
Чыпчыкъла кибик учасыз кери.

Шоркъа сууча агъыучу сёзлерим– 
Керек болмагъан эски ачхала, 
Мудахлыкъ сингнген отлу сёзлерим – 
Къуу чапракълача къачхы бачхада.

Назмула да къалай жаза эдим?
Сени бла сёлеше эдим къалай?
Башха дуниядамы жашай эдим, 
Жюрюй эдим бир башха адамлай?

Сен кёре эдим жашау дагъаным, 
Жюрекге, сёзге да берген къанат, 
Сенсиз дунияда къалмай магъана, 
Къайры эсе да атлайма рахат.

Кёлге жетмейле айтхан сёзлерим, 
Къандырмайла энди жюрегими... 
Сынгар жылтырайла сезимлерим 
Энтта теренинде кёзлерими.

***
Къач оноуну алгъанд къолгъа. 
Сюйюмсюз хал...
Сыртла , къолла тынглашалла 
   салпыланып. 
Къобан сууну жагъасында 
   жаланнгач тал 
Сюеледи кеси жангыз, 
  сагъышланып.

Къарайма мен чапыракъсыз 
   бутакълагъа,
Мугур терек жюрегиме къайгъы 
    салып:
Ушап къалгъан болурмамы 
   мен да анга, 
Сезимледен, умутладан 
   жаланланып?

Мен анымы, кесимими 
    жазыкъсындым – 
Ангылаялмай къалдым мудах 
   сагъышымы. 
Эслетмейин келген эсе энтта 
      къачым, 
Сакълайым мен энди алда акъ 
   къышымы.

Сюйюмсюз хал. Къач оноуну 
    алгъанд   къолгъа. 
Аны ючюн нек болады 
   жюрегим аз?..
Бу талны да бош санайма мен 
   жазыкъгъа – 
Анга энтта къышдан сора  келликди жаз.

Какушланы Аскербийни жашы 
Хусей 1950 жылда 30 ноябрь-
де Къазахстанда  туугъанды.   
Жангы-Жёгетейде орта школну 
тауусханды. Аскер къуллукъну 
ётгенди. Ызы бла Къарачай-
Ч е р к е с  к ъ ы р а л  п е д а г о г и к а 
институтну бошап, «Къарачай» 
газетде ишлеп башлагъанды.

Бир кезиуде «Жамагъат» га-
зетни редактору болгъанды. 
Андан арысында 2016 жылгъа 
дери  «Къарачай» газетге баш-
чылыкъ этип тургъанды.  2006 
жылда, издание Битеуроссей 
конкурсда хорлап, уллу ахча 
саугъагъа тийишли болгъанды.  
Республикалы журналист кон-

курслада  редактор кеси да, 
газет да кёп кере биринчиге 
чыкъгъандыла. 

Какушланы Хусей РФ-ни Жа-
зыучуларыны эм Журналист-
лерини союзларыны члениди. 
Публицистика, поэзия, проза 
болуп, аны беш китабы зарфха 
урулгъанды, чыгъармалары 
орус, ана тилледе 30 жыйым-
дыкъда, журналлада да басма-
ланнгандыла. 

2005 жылда  анга «КъЧР-ни  
сыйлы журналисти» деген  ат 
аталгъанды.  Бюгюн биз сизни 
аны арт заманда жазылгъан 
бир къауум назмусу бла шагъ-
ырей этебиз.

Къарындаш адабият

Къабарты-Малкъар  Респу-
бликаны Ветеринария управ-
лениясыны келечилери жол- 
патруль службаны инспек-
торлары бла бирге  рейдле 
бардыра туруучудула. Аланы 
кезиуюнде малчылыкъ продук-
цияны ташыуда ветеринар-са-
нитар жорукълагъа бузукълукъ  
этгенлени ачыкълайдыла эм 
жууапха тартадыла.

Алай бла алгъаракълада 
быллай жумушну чеклерин-
де тууар этни тийишли до-

кументлери болмай машина 
бла элтип баргъан экеулен 
тутулгъанды. Ведомствода 
айтханларына кёре, быллай 
продукцияны къоркъуусуз-
лугъуна эмда качествосуна 
ишеклик туугъанды. 

Аны себепли ол адамла 
КоАП-ны 10.8-чи  статьясыны 
экинчи кесегине тийишлилик-
де административ жууапха 
тартылгъандыла. Энди  алагъа  
тазир тёлерге тюшерикди.

ОМАРЛАНЫ Мурат.

Черек районда  терроризм-
ге, дин экстремизмге, право 
бузукълукълагъа, коррупци-
ягъа къажау кюрешге, дин, 
аскер-патриот ниетледе юй-
ретиуге, саулукълу жашауну 
бардырыугъа, миллет адет-
тёрелени эмда мамырлыкъ-
ны бла келишиулюкню кюч-
лендириуге бурулгъан ишле 
дайым да бардырылгъанлай 
турадыла. 

Бу кюнледе да аллай бир 
жумуш тамамланнганды.  

Район администрацияны баш-
чысыны орунбасары Улбашла-
ны Сахадин,  право низамны 
сакълаучу органлада ишле-
генле эмда дин башчыла бла 
бирге Бызынгыгъа бла Къара-
Суугъа барып, жаш адамла 
бла  тюбешиу къурагъанды, 
деп билдиргендиле бизге 
администрацияны пресс-
службасындан.

Ушакъны кезиуюнде терро-
ризм бла экстремизм къырал-

гъа, саулай  дуниягъа да къал-
лай уллу къоркъуу салгъанла-
ры, керти исламда  адамны 
ёлтюр, анга аманлыкъ эт 
деген чакъырыула болмагъ-
анлары, ол мамырлыкъны 
эмда ахшылыкъны келтирген 
дин болгъаны эсгертилгенди. 

Бюгюнлюкде окъуучуланы 
баш борчлары - тынгылы 
билим алып, аны жашауда 
тап хайырлана билиудю деп 
чертилгенди. Жаш адамланы 
аманлыкъладан, терс жолдан 

тыяр ючюн окъуу юйледе дай-
ым да ушакъла бардырыргъа,  
законладан хапар билдирип 
турургъа кереклиси да айтыл-
гъанды. 

Окъуучула да ушакъгъа тири 
къатышхандыла, къонакълагъа 
кёп тюрлю соруула бергендиле, 
терроризмге бла экстремизмге 
ала да къажау болгъанларын 
кёргюзтгендиле.

 ХОЛАЛАНЫ Марзият.
Суратланы автор алгъанды.

Къарачай-Черкесни Теберди 
шахарында грек-рим туту-
шуудан «Шуёхлукъну кубо-
гу» деген регионла аралы 
ачыкъ турнир болгъанды. 
Анга Шимал Кавказны респу-
бликаларындан, Ставрополь 
бла Краснодар крайладан да 
150-ге жууукъ жаш спортчу 
къатышханды. 

Аланы араларында Элбрус 
районда олимпиадалы ре-
зервни Байзуллаланы Юсюп 
атлы спорт школуну сохтасы 
Малкъарланы Омар да бол-
гъанды. Ол 2000-2001 жыл-
да туугъанланы къауумунда 
эмда  ауурлукълары 24 кило-
граммгъа дери болгъанланы 
санында кюйюзге чыгъып, 
ючюнчю жерни алгъанды. Бу 
аны биринчи жетишими  тюй-
юлдю. Тырныауузда кёп бол-
май Сабанчыланы Расулгъа 
жораланып бардырылгъан 
битеуроссей турнирде Омар 

экинчи болгъанды. Аны Хапа-
ланы Аслан юйретеди.

Эсигизге салайыкъ, Тебер-
диде регионла аралы турнир-
ни «Кючлю Россей» деген 
битеуроссей спорт къымылда-
уну Шимал-Кавказ федерал 

округда координатору Ёзден-
ланы Марат къурагъанды. 
Эришиуледе баш судьялыкъ-
ны уа битеусоюз эмда халкъ-
ла аралы даражалы судья 
Малкъарланы Зейтун этгенди.

Анатолий ТЕМИРОВ.

Сочиде «Формула 1» эри-
шиулени чеклеринде Рос-
сейни Гран-прийи бардырыл-
гъанды. Аны «Королевские 
гонки» кесегин къураугъа 
республиканы Автомобиль-
мотоциклет спортдан феде-
рациясыны келечилери да 
къатышхандыла. 

Командабыз 12 адамдан 
къуралгъанды. Анга Атабий-
ланы Шах, Байсыланы Темир-
жан, Аслан Беров, Аслан Бе-
туганов, Артур Бижев, Гузой-
ланы Исмайыл, Жанкъазыла-
ны Рустам, Руслан Кодзоков, 
Къазакъланы Марат, Мурат 
Коков, Мирзабек Темирканов, 
Хасан Пшеунов киргендиле. 
Ала постланы маршалларыны 
къуллукъларын толтургъан-
дыла, барысы да 2-чи катего-
риялы судьяладыла. Ала бла 
Къабарты-Малкъарны Спорт 
министерствосунда тюбешиу 
болгъанды. Аны министрни 
орунбасары Заур Хежев бар-
дыргъанды. 

- Гран-прини бардырыугъа 
къошумчулугъун федераци-
ябыз ючюнчю жылны этеди, 
ол а уллу жетишимди, быйыл 
командабызны саны да кё-
бейтилгенди. Бир ыйыкъны 
аллай даражалы эришиуню 
къураугъа къатышыу ахшы 
сынамды, республикада да 

автоспортну айнытыугъа се-
беплик этеди, - дегенди Заур 
Хежев.

Федерацияны башчысы 
Байсыланы Темиржан «Фор-
мула 1» Россейде биринчи 
кере болгъанында, анга къа-
раучула болуп баргъанларын 
эсгергенди. «Андан къайтхан-

дан сора кесибизге аны ётдю-
рюуге къошулургъа керекбиз 
деген борчну салгъанбыз. 
Алгъа анга ийнанмагъанла 
да болгъандыла, алай юч 
жыл мындан алгъа ары юч 
адамыбызны иялгъанбыз, бу 
жол а – 12. 

Ол да салыннган борчланы 
тынгылы толтура билгенибиз-
ни, усталыгъыбызны ачыкъ-
лагъаныбызны хайырындан 
болгъанды, бизге ышаныу 
уллуду. Башха жерледен мар-
шалланы санын азайтхан эсе-
ле, бизден – кёбейтгендиле», 
- дегенди. 

Ол билдиргеннге кёре, мар-
шалларыбыз техника комис-
сиягъа киргендиле, машина-
ланы техника жаны бла халла-
рына къарагъандыла, алада 
чурумла болгъанларын бла 
къалгъанларын тинтгенди-
ле. Жыйгъан сынамыбызны 
юсюнден айтханда, дегенди 
Байсыланы Темиржан, ол 
регионда да эришиулени 

бардыргъанда жарарыкъды. 
Анда дайым хазырлыкъда 
турургъа тийишлиди, ол а эс 
жыяргъа, къаллай болумда 
да терк мадар этерге юйре-
теди. 

Кеслерини оюмларын мар-
шалла да билдиргендиле. 
Сёз ючюн, Аслан Бетуганов 

тургъан жерде авария бол-
гъанды. 7 минутну ичинде 
ала машинагъа къарагъан-
дыла, битеу бузукълукъланы 
кетергендиле. Артур Бижев 
а былтыр комиссияда бол-
гъанларын, быйыл а алагъа 
РЕНО-ну гаражларында иш-
лерге ышаннганларын бил-
диргенди.  

Спортчула барысы да бу 
ишлерин любительледен-бо-
лельщикледен башлагъанды-
ла. Бусагъатда ала 2-чи кате-
гориялы судьяладыла, энди 
муратлары - усталыкъларын 
ёсдюре, 1-чи категорияны 
алыргъады, тыш къыралла-
да эришиулени бардырыугъа 
къатышыргъады. Федера-
циягъа киргенлени саны ёсе 
баргъаны уа регионда авто-
спорт айныгъанына, анга сей-
ир болгъанына шагъатлыкъ 
этеди. 

КУЛЬЧАЛАНЫ Зульфия.
Сурат авторнуду.

Къабарты-Малкъар Республиканы Парламентини депутат-
лары, аны Аппаратында ишлегенле да КъМР-ни Парламен-
тини ишин къурау, аны финансла бла жалчытыу жаны бла 
управлениясыны таматасыны орунбасары – бухгалтер эсеп 
эмда финансла бёлюмюню начальниги ШАГИРОВА Тамара 
Мухамедовнагъа анасы АФАУНОВА Тося Хатуевна ёлгенине 
бушуу этгенлерин билдиредиле эмда къайгъы сёз бередиле.

ПРЕСС-КОНФЕРЕНЦИЯ

Муратлары – тыш къыраллада 
эришиулеге къатышыу

ТУРНИР

Жашны умутландыргъан атламлары

Бир киши да 
абынмазча

Жорукъну бузгъанлагъа - тазир
Рейдле

Энине: 6. Жазыучу. 8. Ыржы. 9. Мача. 11. Макъамла. 16. Жалын. 17. Урлукъ. 18. 
Къаракъум. 19. Оракъ. 24. Жууа. 26. Арарат. 28. Жакълау. 29. Ауул. 30. Толан. 31. 
Мюлк. 32. Асыу. 33. Тулу. 34. Баян. 35. Къойчу. 37. Шакъы. 38. Къакълау. 39. Ышхара. 
40. Зыка. 43. Къала. 46. Барнаул. 48. Абери. 49. Къуран. 50. Захират. 54. Шыкъы. 
55. Алан. 56. Къаламан. 

Ёресине: 1. Ажым. 2. Азыкъ. 3. Ууум. 4. Жума. 5. Архыз. 7. Очерк. 10. Тала. 12. 
Аламат. 13. Алам. 14. Лаудан. 15. Жукъу. 20. Раубазы.  21. Къаланкъа. 22. Такъыйкъа. 
23. Алауган. 24. Жумушакъ. 25. Уллукъол. 27. Тоноу. 28. Жалчы. 35. Къадама. 36. 
Ушхула. 41. Кюбе. 42. Энчи. 44. Азау. 45. Артыкъ. 47. Туман. 50. Зыкъы. 51. Халы. 
52.  Рама. 53. Тана. 

ЭНИНЕ: 3.Басма орган. 8. Ауузундан 
от чыкъгъан сарыуек. 9. Таулу эл. 10. Уллу 
къулакъгъа алай да айтадыла. 14. Сюек 
ичинде татлы аш. 17. Къоншула. 19. Эртте 
къумач согъуучу. 21. Агъач орун. 22. Вен-
грли автобус. 23. Терек.  24. Жазыучуну 
кереги. 25. Къалпакъны не башха жюн зат-
ны уллу этген зат. 28. Къумач. 30. Аллахха 
баш уруу. 31. Иги окъумагъанла алыучу 
белгиле. 32. Барнаул шахар болгъан жер. 
35. Кесине, ишине бийик багъа берген 
адам. 38. Тамыры ашаргъа жарагъан ханс. 
39. Къанатлы. 40. Малкъарлы. 

ЁРЕСИНЕ: 1. Гара суу. 2. Алдан бол-

лукъгъа сагъыш этиу. 4. Ала къаты болсала, 
къыз эрге барады. 5. Тана. 6. Хайырла-
ныргъа алыннган жер. Ортакъ. 7. Жип 
юсюнде жыгъылмай жюрюген адам. 11. 
Къарачайда уллу суу. 12. Чалгъычыла. 13. 
Акъылманла. 15. Намазны кесеги. 16. Гитче 
чалгъыны алай ёнчелегендиле. 18. Кюн 
тиймеген жер. 20. Сорууну излеми. 26. 
Зугулбаш. 27. Этден этилген аш. 29. Бир 
бирден кенг кетиу. 33. Юйсюз, ишсиз, ан-
да-мында айланнган адам. 34. Къургъакъ 
нартюх ёзек. 36. Эрттегили аскер сауут. 
37. Къара терили адам. 

Буруннгу жорукъла

Жамауат  жашагъан 
жеринде аны жоругъу-
на сыйынмай, кеслерин 
тап жюрютмегенлеге та-
зир салып болгъандыла. 
Бир-бирлени уа налат 
ташха окъуна байлагъ-
андыла. 

Ол жолла бирге къо-
шулгъан жерледе орна-
тылгъанды. Кеси да уллу, 
ауур.  Ё гюзле  окъуна 
тарталмазча.  Мюйю-
шюнде тешиги. Аны ичи 
бла сынжыр ётдюрюп, 
уручуланы, гудучула-
ны, башха айыплы иш 
этгенлени анга байлагъ-
андыла.

Аллай хапар элде терк 
ж а й ы л г ъ а н д ы .  Та ш х а 
байлагъанны кёрюрге 
кёпле келгендиле. Тагъ-
ылгъаннга   урушхан-
дыла, аман айтханды-
ла. Алай болмаз ючюн, 
а д а м л а  а м а н  и ш д е н 
кери тургъандыла, кес-

лерин тап жюрютюрге 
кюрешгендиле.

Суратдагъы да аллай 
ташладан бириди. Бу-
руннгу элибиз бюгюн-
люкде чачылып тургъан 

Эл-Журтдады. Озгъан 
заманланы эсгертмеле-
рича, тёрт жол айырыл-
гъан жерде.

ОСМАНЛАНЫ 
Хыйса. 

Нальчик шахар округну жер-жерли 
администрациясы «Активный гражда-
нин» деген интернет-портал ачханды. 
Аны хайыры бла адамла шахарны 
жашаууна къатышыргъа, аны айныты-
уну  юсюнден   оюмларын билдирирге 
боллукъдула.

Порталгъа кирир ючюн «Госуслуги» 
сайтда регистрацияны ётерге, ызы бла 
андан golosnalchik.ru сайтха кёчерге 

керекди. Сервисни мобиль къошагъы  
бла да хайырланыргъа боллукъду. Аны 
ючюн а смартфоннга «Активный граж-
данин. Россия» деген программаны 
орнатыргъа тийишлиди.

Бу портал власть органланы бла 
жамауатны ышаныулукъ, арасында 
ангылаулукъ да  болурча къуралгъанды.

ОМАРЛАНЫ Мурат.

Жылдан-жылгъа Пенсия фондну 
электрон кабинети бла хайырланнган-
ланы саны ёсе барады. Аланы юслери 
бла организация тамамлагъан жумуш-
ланы кёбюсюн юйден чыкъмагъанлай 
толтурургъа боллукъду. Алай аны 
ючюн Къырал жумушланы сайтында 
эсепге тюшерге тийишлиди. 

Фондну клиент службасында пор-
талда регистрацияны ётерге, эсепге 
тюшгенизге шагъатлыкъ этдирирге, 

парольну жангыртыргъа болушурукъ-
дула. 2018 жылда республикада жа-
шагъан 15 621 адам Пенсия фондну 
ишчилерини себепликлери бла къырал 
жумушланы тамамлау порталда эсепге 
тюшгендиле, анда жазыуларын жан-
гыртыргъа болушлукъну да 1 445 инсан 
излегенди. 

КУЛЬЧАЛАНЫ Зульфия.

Бизни республикада биринчи болуп 
Терк районну эки элинде – Хамиди-
еде бла Урожайноеде – адамлагъа 
финансла жаны бла билим берген   
пунктла ачылгъандыла. Энди элчилени 
Россейни Банкыны специалистлерине 
тийишли соруула берирге  онглары 
боллукъду, деп билдиргендиле финанс 
учрежденияны Къабарты-Малкъарда 
бёлюмюню пресс-службасындан.

Сагъынылгъан пунктлада биринчи 
тюбешиуле озгъан ыйыкъда ётген-
диле. Жууукъ кезиуледе ала  энтта 
да бардырыллыкъдыла. «Бу амал 
бла элледе жашагъанлагъа финанс 
жумушланы  юслеринден толу хапар 
берирге сюебиз. Бу иш ЮФО-да бла 
СКФО-да аз адам жашагъан тийре-
леде тургъанлагъа деп жарашдырыл-

гъан  проектни тамамлауну чеклерин-
де бардырылады. Мындан арысында 
быллай пунктланы санына дагъыда 
къошулуруна толу ышанабыз», - деп 
белгилегенди бёлюмню башчысы 
Анатолий Тхамоков.

Банкда айтханларыча, соруулагъа 
жууапланы  аны Бирикген службасына 
сёлешип алыргъа да боллукъду. Аны 
номерлери уа ма быладыла: 8 (800) 
300-30-00 (Россейден сёлешгенлеге 
хакъсызды); 300 (Билайн, Мегафон 
эмда МТС операторланы абонентле-
рине хакъсызды); 8 (499) 300-30-00 
эмда 8 (8734) 55-02-82 (мобиль  опера-
торну тарифлерине кёре тергеледи).

УЛБАШЛАНЫ Мурат.

НАЛАТ ТАШ

Портал

Шахарчыланы оюмларын тергеп

Себеплик

Финансла жаны бла 
жарыкъландыргъан пунктла 


